ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1․    ՀՀ ֆինանսների նախարարություն

	02․09․2024թ․

	
	01/9-2/18209-2024

	Ձեր 21.08.2024թ. N 01/16793-2024 գրությամբ ներկայացված ««Հայաստանի Հանրապետության 2024 թվականի պետական բյուջեի մասին» օրենքում վերաբաշխում, լրացումներ և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագիծը պայմանավորված է ՀՀ կառավարության 27.05.2024 N 772-Ն որոշմամբ ՀՀ Լոռու և Տավուշի մարզերում 2024թ. մայիսի 25-26-ը տեղացած հորդառատ անձրևներով պայմանավորված հեղեղումների պատճառով առաջացած արտակարգ իրավիճակի հետևանքով նշված մարզերի մի շարք համայնքներում հայտարարված աղետի գոտիների տարածքներում տնտեսավարողներին ՀՀ կառավարության 15.08.2024թ. N 1301-Լ որոշմամբ հաստատված աջակցության տրամադրման ծրագրի շրջանակներում առաջացող պարտավորությունների կատարումն ապահովելու անհրաժեշտությամբ։
Վերոգրյալ աջակցությունը տրամադրելու նպատակով առաջարկվում է 1104 ծրագրի «12005 Հայաստանի Հանրապետության Լոռու և Տավուշի մարզերում առաջացած արտակարգ իրավիճակի հետևանքով հայտարարված աղետի գոտիների տարածքներում տնտեսավարողներին աջակցության տրամադրում» նոր միջոցառմանը ՀՀ Էկոնոմիկայի նախարարության ՀՀ 2024թ. պետական բյուջեով նախատեսված 1165 ծրագրի «11013 <<ԷՔՍՊՈ 2025>> Օսակա, Կանսայ, Ճապոնիա համաշխարհային ցուցահանդեսին ՀՀ մասնակցության կազմակերպման աշխատանքներ» միջոցառումից վերաբաշխում կատարելու միջոցով հատկացնել 300.0 մլն դրամ (հիմնավորման համաձայն, ծրագրով նախատեսված աջակցությունը տրամադրելու համար պահանջվող ֆինանսական միջոցները 2024 թվականի համար գնահատվում են 300.0 մլն դրամ), որի կապակցությամբ հայտնում ենք, որ բովանդակային առումով առաջարկություններ չունենք:
Միաժամանակ հիմնավորման համաձայն <<ԷՔՍՊՈ 2025>> Օսակա, Կանսայ, Ճապոնիա համաշխարհային ցուցահանդեսին մասնակցության համար նախատեսված ֆինանսական միջոցների նվազեցումը պայմանավորված է A տիպի տաղավարն առավել պարզ C տիպի տաղավարով փոխարինմամբ: Ընդ որում միջոցառման գծով 2023թ. փաստացի ծախսվել է 197.7 մլն դրամ, 2024թ. նախատեսված է 1,574.9 մլն դրամ, որից ներկա պահին առաջարկվում է վերաբաշխել 300.0 մլն դրամ, իսկ 2025թ. համար առաջարկվում է նախատեսել 480.0 մլն դրամ: Այդ կապակցությամբ հայտնում ենք, որ ներկայացված չէ ցուցահանդեսին մասնակցության ներկա ֆինանսական գնահատականը (նոր պայմանագիրը, նախահաշիվը), 23.08.2024թ. դրությամբ միջոցառման փաստացի կատարողականը կազմում է 0 տոկոս:  
Ելնելով վերոգրյալից առաջարկում ենք գնահատել ««ԷՔՍՊՈ 2025» Օսակա, Կանսայ, Ճապոնիա համաշխարհային ցուցահանդեսին ՀՀ մասնակցության կազմակերպման աշխատանքներ» միջոցառման ամբողջական պահանջը և խնայողությունների առկայության դեպքում դրանք ուղղել ՀՀ կատավարության պահուստային ֆոնդ։	
	Ընդունվել է:
Ստորագրված պայմանգիրը կցվում է:
09,09,2024թ դրությամբ ծրագրի կատարողականը 85,3 մլն դրամ է:






	2․    ՀՀ ֆինանսների նախարարություն

	25․09․2024թ․

	
	01/9-2/20266-2024

	Ձեր 16.09.2024թ. N 01/18137-2024 գրությամբ ներկայացված ««Հայաստանի Հանրապետության 2024 թվականի պետական բյուջեի մասին» օրենքում վերաբաշխում, լրացումներ և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի լրամշակված տարբերակի վերաբերյալ, որով առաջարկվում է ՀՀ 2024թ. պետական բյուջեով 1165 ծրագրի «11013 <<ԷՔՍՊՈ 2025>> Օսակա, Կանսայ, Ճապոնիա համաշխարհային ցուցահանդեսին ՀՀ մասնակցության կազմակերպման աշխատանքներ» միջոցառման համար նախատեսված հատկացումներից կատարել 1,318.1 մլն դրամի վերաբաշխում, որից 300.0 մլն դրամը հատկացնել 1104 ծրագրի «12005 ՀՀ Լոռու և Տավուշի մարզերում առաջացած արտակարգ իրավիճակի հետևանքով հայտարարված աղետի գոտիների տարածքներում տնտեսավարողներին աջակցության տրամադրում» նոր միջոցառմանը ((համաձայն ՀՀ կառավարության 15.08.2024թ. N 1301-Լ որոշմամբ հաստատված աջակցության տրամադրման ծրագրի), իսկ 1,018,1 մլն դրամն ուղղել ՀՀ կառավարության պահուստային ֆոնդ, հայտնում ենք, որ առարկություններ չունենք և առաջարկում ենք այն սահմանված կարգով ներկայացնել ՀՀ կառավարություն:
	Ընդունվել է  ի գիտություն:




